“ТОХИРОМЖТОЙ ЭТГЭЭДИЙГ ТОДОРХОЙЛОХ ЖУРАМ”-ЫН НЭМЭЛТ, ӨӨРЧЛӨЛТИЙН ТӨСЛИЙГ БОЛОВСРУУЛАХ ХҮРЭЭНД ХИЙГДСЭН САНАЛ АВАХ АЖИЛЛАГААНЫ ТАЛААРХ МЭДЭЭЛЭЛ
“Тохиромжтой этгээдийг тодорхойлох журам”-ын нэмэлт, өөрчлөлтийн төслийг Захиргааны тухай хуулийн 62 дугаар зүйлийн 62.1-д заасны дагуу Санхүүгийн зохицуулах хорооны цахим хуудсанд 2023 оны 01 дүгээр сарын 14-ний өдөр байршуулж, санал авах ажиллагааг эхлүүлсэн. 
Түүнчлэн Захиргааны ерөнхий хуулийн 62 дугаар зүйлийн 62.4-т заасны дагуу “Тохиромжтой этгээдийг тодорхойлох журам”-ын нэмэлт, өөрчлөлтийн төсөлд санал авахаар Сангийн яам, Хууль зүй, дотоод хэргийн яам, Цагдаагийн ерөнхий газар, Тагнуулын ерөнхий газар, Татварын ерөнхий газар, Авлигатай тэмцэх газар, Монголбанк, болон Хорооны зохицуулалтын салбарын 10 мэргэжлийн холбоонд 2023 оны 01 дүгээр сарын 26-ны өдрийн 1/270 тоот албан бичгийг хүргүүлсэн.
Журмын төсөлд 5 төрийн байгууллага, 1 мэргэжлийн холбоо, 1 хуулийн этгээд этгээдээс гадна Хорооны холбогдох 7 газар нэгжээс нийт 82 саналыг цахим болон албан бичгээр ирүүлсэн бөгөөд голлох, зарчмын хувьд чухал саналуудыг авч үзвэл дараах байпадтай байна. Үүнд:
	№
	Ирүүлсэн санал
	Тусгасан эсэх
	Тусгасан байдал/Тусгаагүй үндэслэл

	1
	Хууль зүйн техникийн хувьд журмын төсөл нь шинэчилсэн найруулгын хэлбэрээр боловсруулагдсан боловч хүчин төгөлдөр мөрдөж буй Санхүүгийн зохицуулах хорооны 2020 оны 179 дүгээр тогтоолын хавсралтаар баталсан “Тохиромжтой этгээдийг тодорхойлох журам”-ын зохицуулалтууд хэвээр байх бөгөөд төсөлд 3.2.1.3, 3.2.1.5, 3.2.1.6 дахь заалтуудыг нэмснээс өөр өөрчлөлт ороогүй байх тул журамд нэмэлт, өөрчлөлт оруулах хэлбэрээр боловсруулах; 
	Тийм
	Саналыг хүлээн авч нэмэлт, өөрчлөлт хэлбэрээр боловсруулсан.

	2
	Төслийн 1.3 дахь хэсэгт “энэ журмаар заасан асуулгын хүрээнд хяналт тавина” гэж заасан байх ба төсөлд “асуулга” байхгүйг анхаарах; 
	Тийм
	Саналыг хүлээн авч “1.3.Мөнгө угаах болон терроризмыг санхүүжүүлэхтэй тэмцэх тухай хуулийн 3 дугаар зүйлийн 3.1.6-д заасан эцсийн өмчлөгчид энэ журмын 2.5-д заасан асуулгын хүрээнд хяналт тавина” гэж найруулсан. 

	3
	Төслийн 2.1.1.4, 3.1.4 дэх заалтын “Бизнесийн болон ёс зүйн нэр хүндтэй байх” гэснийг “Ёс зүйн болон бизнесийн нэр хүндтэй байх” гэж өөрчлөх; 
	Тийм
	 “Бизнесийн болон ёс зүйн зөрчилгүй байх” гэж өөрчлөн, холбогдох шалгуурт мөн өөрчлөлт оруулсан. 

	4
	Төслийн 2.1.2.3, 3.2.3 дахь заалтын “Ёс зүйн нэр хүндтэй байх” гэснийг “Бизнесийн ёс зүйтэй байх” гэж өөрчлөх; 
	Тийм
	“Бизнесийн болон ёс зүйн зөрчилгүй байх” гэж өөрчлөн, холбогдох шалгуурт мөн өөрчлөлт оруулсан.

	5
	Төслийн 3.1.3.2 дахь заалтын “авлига, хээл хахууль, эдийн засгийн гэмт хэрэг” гэснийг “авлига, албан тушаалын болон эдийн засгийн гэмт хэрэг” гэж өөрчилж, Виртуал хөрөнгийн үйлчилгээ үзүүлэгчийн тухай хуулийн 7 дугаар зүйлийн 7.2.2, Мөнгөн зээлийн үйл ажиллагааг зохицуулах тухай хуулийн 5 дугаар зүйлийн 5.1.10-д заасантай нийцүүлэх; 
	Тийм
	Саналыг хүлээн авч албан тушаалын гэмт хэргийг тусгаж өгсөн.

	6
	Төслийн 3.1.4.1 дэх заалтын “Санхүүгийн үйлчилгээ, үйл ажиллагаатай холбоотой үүссэн гомдлын гол буруутан байсан эсэх” гэснийг “Санхүүгийн үйлчилгээ, үйл ажиллагаатай холбоотойгоор хуулийн байгууллагад шалгагдсан эсэх” гэж өөрчлөх; 
	Тийм
	“Энэ журмын 3.2.1.1, 3.2.1.2-т заасан үйл ажиллагаа эрхлэх хуулийн этгээд нь санхүүгийн үйлчилгээ, үйл ажиллагаатай холбогдох хууль тогтоомж, захиргааны хэм хэмжээний актыг зөрчсөн үйлдэлд оногдуулсан зөрчлийн шийтгэл, торгууль, бусдад учруулсан хохирлыг бүрэн төлж, барагдуулсан байх” болгон өөрчлөн найруулсан. 

	7
	Төслийн 3.1.4.2, 3.2.3.3 дахь заалтын “сүүлийн 1 жилийн” гэснийг “сүүлийн хоёр жилийн” гэж, “салбарын ёс зүйн” гэснийг “бизнесийн ёс зүйн” гэж өөрчлөх; 
	Тийм
	Саналыг хүлээн авч “сүүлийн хоёр жилийн”, “бизнесийн ёс зүйн” гэж өөрчилсөн. 

	9
	Төслийн 3.2.2.1 дэх заалтын “Эрүүгийн хуульд заасан” гэсэн нь Виртуал хөрөнгийн үйлчилгээ үзүүлэгчийн тухай хуулийн 7 дугаар зүйлийн 7.2.2, Мөнгөн зээлийн үйл ажиллагааг зохицуулах тухай хуулийн 5 дугаар зүйлийн 5.1.10-д зааснаас давсан зохицуулалт байх тул хуульд нийцүүлэх, “авлига, хээл хахууль, эдийн засгийн гэмт хэрэг” гэснийг “авлига, албан тушаалын болон эдийн засгийн гэмт хэрэг” гэж өөрчлөх; 
	Тийм
	Саналыг хүлээн авч албан тушаалын болон эдийн засгийн гэмт хэргийг тусгасан болно.

	10
	Эрүүгийн хэрэг хянан шийдвэрлэх тухай хуулийн 1.15 дугаар зүйлийн 1-д “Шүүхийн шийтгэх тогтоол гарах хүртэл хүн, хуулийн этгээдийг гэмт хэрэг үйлдсэн гэм буруутайд тооцохгүй.” гэж заасан бөгөөд хүнийг гэмт хэрэг, зөрчилд сэжиглэж, шалгаж байгаа үндэслэлээр гэмт хэрэгт холбогдож байгаагүй байх” шалгуур тавих нь үндэслэлгүй тул төслийн 3.2.2.2 дахь заалтыг хасах; 
	Тийм
	Саналыг хүлээн авч тус дэд заалтыг хассан болно.

	11
	Төслийн 3.2.3.1 дэх заалт нь 3.2.3.3 дахь заалттай агуулга давхцаж байх тул хасах; 
	Тийм
	Саналыг хүлээн авч тус дэд заалтуудыг нэгтгэж зассан болно.

	12
	Төслийн 3.2.3.2 дахь заалт нь мэргэжлийн сахилга, хариуцлагатай холбоотой агуулга байх тул хасах; 
	Тийм
	Саналыг хүлээн авч тус дэд заалтыг хассан болно.

	13
	Төслийн 3.2.3.5 дахь заалтын “дагаж мөрдөхөд бэлэн байх” гэснийг “дагаж мөрдөх” гэж өөрчлөх; 
	Тийм
	“Дагаж мөрдөхөө бичгээр илэрхийлсэн байх” болгон өөрчилсөн. 

	14
	Төслийн 4.3 дахь хэсэгт “Энэхүү журмын 3 дугаар хавсралт” гэсэн байх ба төслийн төсөлд журмын 3 дугаар хавсралтыг батлахаар тусгаагүйг анхаарах; 
	Үгүй
	2020 оны 179 дүгээр тогтоолоор баталсан журам нь 3 хавсралтаас бүрдэх бөгөөд 2022 оны нэмэлт, өөрчлөлтөөр эхний 2 хавсралтыг хассан болно. 

	15
	Төслийн 3.2.3.2 дахь заалтын "Санхүүгийн үйлчилгээ, үйл ажиллагаатай холбоотой үүссэн гомдлын гол буруутан байсан эсэх" гэснийг "Санхүүгийн үйлчилгээ, үйл ажиллагаатай холбоотойгоор хуулийн байгууллагад шалгагдсан эсэх" гэж өөрчлөх
	Тийм
	Энэ санал болон бусад саналтай холбогдуулан тус заалтыг “энэ журмын 3.2.1.4-3.1.5-д заасан албан тушаалд томилогдох этгээд нь тухайн үйл ажиллагаатай холбогдох хууль тогтоомж, захиргааны хэм хэмжээний актыг зөрчсөн үйлдэлд оногдуулсан зөрчлийн шийтгэл, торгууль, бусдад учруулсан хохирлыг бүрэн төлж, барагдуулсан байх” гэж өөрчлөн найруулсан.

	16
	Журмын төслийн 3.2.1.1, 3.2.1.3, 3.2.1.5-д томилогдох этгээдэд тавигдах шаардлагыг “чиглэлээр их, дээд сургууль төгссөн”, эсхүл мэргэшсэн байх” гэж тус тус заасан байх ба “эсхүл” гэсэн үг нь аль нэг гэсэн утга агуулдаг тул эрх бүхий албан тушаалд томилогдох этгээдэд “зөвхөн мэргэшсэн” хүнийг томилох боломжгүй. Иймд журмын төслийн 3.2.1.1, 3.2.1.3, 3.2.1.5-д заасан “эсхүл” гэснийг хасах 
	Тийм
	Журмын төслийн “чиглэлээр их, дээд сургууль төгссөн” гэснийг “бакалавр болон түүнээс дээш зэрэгтэй байх’ гэж өөрчлөн найруулан, мэргэшсэн гэсэн агуулгыг хассан.

	17
	Журмын төсөлд “үй олноор хөнөөх зэвсэг дэлгэрүүлэхийг санхүүжүүлэх”-тэй тэмцэх асуудлыг тусгах; 
	Тийм
	Журмын төсөлд “үй олноор хөнөөх зэвсэг дэлгэрүүлэхийг санхүүжүүлэх”-тэй тэмцэх асуудлыг саналын дагуу тусгасан болно. 

	18
	Журмын төсөлд эрх бүхий байгууллагаас авсан арга хэмжээ, зөрчлийн шийтгэл, зөрчилд хамаарах албадлагын арга хэмжээ зэргийг гэмт хэрэгт оногдуулах ял, албадлагын арга хэмжээнээс ялгах. Тухайлбал журмын төслийн 3.1.3.2, 3.2.2.1, 3.2.2.2-т заасан зохицуулалт давхацсан байгааг засах; 
	Тийм
	Холбогдох заалтуудыг давхардлыг арилгаж, өөрчлөн найруулсан болно. 

	19
	3.2.1.1.а-д заасан мэргэжлийн чиглэлийг Боловсрол, шинжлэх ухааны сайдын 2022 оны 5 дугаар сарын 09-ны өдрийн А/160 дугаар тушаалаар баталсан "Мэргэжлийн чиглэл/хөтөлбөрийн нэр/, индекс"-тэй уялдуулан мэргэжлийн чиглэлийн илүү өргөн хүрээнд хамруулан тусгах буюу Бизнесийн удирдлага, эрх зүйн салбараас гадна инженерчлэл, инженерийн үйлдвэрлэл, мэдээлэл, харилцаа холбооны технологиудын чиглэлийг хамруулах; 
	Тийм
	
Ирүүлсэн саналын хүрээнд Боловсрол, шинжлэх ухааны сайдын 2022 оны 5 дугаар сарын 09-ний өдрийн А/160 дугаар тушаалаар баталсан "Мэргэжлийн чиглэл/хөтөлбөрийн нэр/, индекс"-тэй уялдуулан тус заалтыг өөрчилсөн болно.

	20
	Банк, санхүү, нягтлан бодох бүртгэл, эдийн засаг, хууль, эрх зүйн чиглэл, түүний хүрээнд мэргэшүүлэх сургалтад хамрагдан холбогдох мэргэжлийн хүрээнд сурч боловсорсныг батлах гэрчилгээ, сертификат авсан байх тохиолдолд тус журмын а-д заасан шаардлагыг хангасанд тооцох 
	Тийм
	Мэргэшүүлэх сургалт нь тус заалтын хүрээнд тавигдаж буй суурь шалгуурын үзүүлэлтийг бууруулж байгаа тул нэмэлтээр “санхүүгийн салбарт таваас доошгүй жил ажилласан туршлагатай этгээдийг энэ журмын 3.2.1.1.а-д заасан шалгуурыг хангасанд тооцно.” гэх заалтыг оруулсан.

	21
	Мөнгөн зээлийн үйл ажиллагааг зохицуулах тухай хуульд иргэн, хуулийн этгээд үйл ажиллагаа эрхлэхээр томьёолсон тул журмын  1.1-д “... мөнгөн зээлийн үйл ажиллагаа эрхлэх хуулийн этгээдийг үүсгэн байгуулах ...”  гэснийг мөнгөн зээлийн үйл ажиллагаа эрхлэх этгээд гэж засах; 
	Тийм
	Саналыг тусгаж “мөнгөн зээлийн үйл ажиллагаа эрхлэх этгээдийг” гэж холбогдох заалтуудыг өөрчлөв.

	22
	Мөнгөн зээлийн үйл ажиллагааны тухай хуулийн 5.1.10-т Эрүүгийн хуулийн эдийн засгийн болон өмчлөх эрхийн эсрэг, Терроризмыг санхүүжүүлэх гэмт хэрэг гэж гэмт хэргийн тодорхой зүйл ангийг зааж өгсөн нь Тохиромжтой этгээдийг тодорхойлох журмын 3.2.2-т заасантай нийцэж байгаа эсэхийг нягтлах
	Үгүй
	Мөнгө угаах болон терроризмыг санхүүжүүлэхтэй тэмцэх тухай хуулийн дагуу тус хуулийн 4.1-д заасан мэдээлэх үүрэгтэй этгээдийн нөлөө бүхий хувьцаа эзэмшигч, хувь нийлүүлсэн хөрөнгийн гарал үүсэл, гүйцэтгэх удирдлага, ажилтанд тавигдах шаардлагыг Санхүүгийн зохицуулах хороо хэрэгжүүлэх бөгөөд Эрүүгийн хуульд заасан эдийн засгийн гэмт хэргийн хариуцлага хүлээгээгүй, эсхүл хүлээж байгаагүй байх нь тус заалттай харшлахгүй болно.

	23
	Даатгалын үйл ажиллагаа явуулдаг 2 байгууллагын эрх бүхий албан тушаалтнаар нэг этгээд ажиллах боломжтой эсэх зохицуулалтыг нэмэх 
	Үгүй
	2 байгууллагын эрх бүхий албан тушаалтнаар нэг этгээд ажиллах боломжийг хязгаарласан зохицуулалт, заалт байхгүй тул саналыг тусгаагүй болно

	24
	Зөвшөөрлийн тухай хуульд заасан энгийн зөвшөөрлийг авахаар хүсэлт гаргасан этгээдэд энэ журам хамаарахаар зохицуулалтыг тусгах
	Үгүй
	Журмын “1.2.1.Хууль тогтоомжид заасны дагуу зөвшөөрөл, бүртгэлтэйгээр эрхлэх санхүүгийн, санхүүгийн бус бизнес, мэргэжлийн үйл ажиллагаа эрхлэхээр Хороонд хүсэлт гаргагч, тусгай зөвшөөрөл эзэмшигч, бүртгэлтэй этгээд” гэх заалт нь Зөвшөөрлийн тухай хуульд заасан энгийн зөвшөөрлийг хамруулж байна. 

	25
	Журмын төслийн 2.4 дэх хэсэгт "... гадаад улсын харьяалалтай хуулийн этгээдийн эрх бүхий албан тушаалтанд энэхүү журмын 3.1-д заасан шалгуур хамаарч болно" гэснийг ямар тохиолдолд журмын 3.1-д заасан шалгуур хамаарах, хамаарахгүй талаар тодорхой болгох
	Үгүй
	Салбар, төлөөлөгчийн газар эсхүл охин, хараат компаниараа дамжуулан Монгол Улсад үйл ажиллагаа явуулах гадаад улсын харьяалалтай хуулийн этгээдийн эрх бүхий албан тушаалтанд энэхүү журмын 3.1-д заасан шалгуур хамаарч болно гэж журамд тодорхой тусгасан байна. 

